
				Halaman ini tervalidasi



TAO TEH KING,








Bagimanatah sifatnja satoe anak ketjil ? Jaitoe saderhana, tida sombong dan angkoe, tida temaha, dan senantiasa lemah-lemboet. 

Apa jang doenia anggep „madjoe“ selaloe ada dibarengin dengen kaserakahan, jang tambah-menambah dengen tida mengenal wates. Dalem politiek negri, economie, pergaoelan hidoep dan sabaginja, itoe sasoeatoe tindakan dari kamadjoean selaloe membawa karoewetan, kerna boekan sadja soesah didapet, tapi djoega kapan satoe kalih soedah tertjapei, tida bisa dipegang tegoeh, dan satoe waktoe moesti merosot dan ambrek kombali, seperti bisa diliat dari djalannja hikajat dan terboekti dari kakaloetan doenia sekarang ini. Dengen begitoe maoe atawa tida orang moesti balik kombali ka dalem kasaderhana'an, berlakoe himat sakeras-kerasnja dan koerangin kainginan sabanjak-banjaknja. Djadinja itoe peladjaran „moendoer ka belakang", biarpoen dalem oeroesan doenia, masih ada djoega faedahnja boeat ditoeroet, dan malah oleh segala bangsa soedah didjalanken, maski djoega saking terpaksa. Tapi djikaloe orang berlakoe saderhana dengen soeka sendiri lantaran insjaf pada kabaekan dan kafaedahannja, berkah dari ini peladjaran nanti bisa dipetik sapenoeh-penoehnja. Semingkin madjoe batinnja itoe orang, semingkin banjak kainginan-kainginan jang ia lepasken, hingga ia nanti berbalik „moendoer ka belakang" dan djadi seperti satoe anak ketjil, dengen sifat mana — seperti dibilang oleh Jesus — baroelah manoesia bisa masoek ka dalem Karadja'an Sorga, jaitoeka dalem Tao jang terbesar. (Ajat 1,2). 


Segala apa dalem ini doenia ada tertjipta oleh Natuur, jaitoe Tao poenja sifat jang ber-

